2

ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ 
ՄԱՅԻՍԻ 25-Ի N 572-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ 
ԿԱՏԱՐԵԼՈՒ ՄԱՍԻՆ ՆԱԽԱԳԾԻ ՎԵՐԱԲԵՐՅԱԼ

	Ընթացիկ իրավիճակը և իրավական ակտի ընդունման անհրաժեշտությունը
Նախագծով առաջարկվում է փոփոխություն կատարել Կառավարության 2017 թվականի մայիսի 25-ի N 572-Ն որոշման մեջ՝ համապատասխանեցնելով նշված որոշման մեջ առկա իրավական ակտի հղումները գործող օրենսդրական կարգավորումներին։ Մասնավորապես, Որոշման N 1 հավելվածի 3-րդ կետում հղում է կատարվում Հայաստանի Հանրապետության կառավարության 2017 թվականի փետրվարի 16-ի N 192-Ն որոշմանը, որը ուժը կորցրել է դեռևս 2019 թվականի դեկտմեբրի 19-ի N 1849-Ն որոշման հիման վրա։ Վերջինս, փաստացի, փոխարինել է նախկինում գործող որոշմանը և կարգավորել է նույն հասարակական հարաբերությունները։ Համապատասխանաբար, ներկայում ՀՀ կառավարության N 192-Ն որոշումը փոխարինվել է N 1849-Ն որոշմամբ, և ուստի, անհրաժեշտություն է առաջացել համապատասխան փոփոխություն կատարել նաև սույն իրավական ակտում։ 
Առաջարկվող կարգավորման բնույթը և Ակնկալվող արդյունքը
[bookmark: _GoBack]Նախագծի ընդունման արդյունքում փոփոխություն կկատարվի ՀՀ կառավարության 2017 թվականի մայիսի 25-ի N 572-Ն որոշման մեջ և այն հղում կկատարի գործող օրենսդրությանը, մասնավորապես՝ Կառավարության 2019 թվականի դեկտեմբերի 19-ի N 1849-Ն որոշմանը։  
Կապը ռազմավարական փաստաթղթերի հետ. Հայաստանի վերափոխման ռազմավարության 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Նախագծի ընդունումը անմիջականորեն չի բխում որևէ ռազմավարական փաստաթղթից: Սակայն հաշվի առնելով ՀՀ կառավարության 2021 թվականի օգոստոսի 18-ի թիվ 1363-Ա որոշման 2.3 բաժնի «Թվայնացում» ենթաբաժնի և 6.2 «Պետության կողմից հանրությանը մատուցվող ծառայություններ» բաժնի շրջանակներում նախատեսված ծրագրային միջոցառումները՝ նախագծի ընդունումը անուղղակիորեն կոչված կլինի ապահովելու վերջիններիս իրականացման գործընթացում համապատասխան իրավահարաբերությունները կարգավորող իրավական ակտերի հստակությունը: 
    Լրացուցիչ ֆինանսական միջոցների անհրաժեշտությունը և պետական բյուջեի եկամուտներում ու ծախսերում սպասվելիք փոփոխությունները
  Նախագծի ընդունումից հետո պետական բյուջեի եկամուտների և ծախսերի ավելացում կամ նվազեցում չի նախատեսվում:

